
ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 20-Ի N 157-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	13.03.2023թ.

	
	N 01/11-1/4335-2023

	   ՀՀ ֆինանսների նախարարությունն ուսումնասիրել է ՀՀ կառավարության 2014 թվականի փետրվարի 20-ի թիվ 157-Ն որոշման մեջ փոփոխություններ կատարելու մասին ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է:

	2. ՀՀ էկոնոմիկայի նախարարություն 
	20.03.2023թ.

	
	N 01/4118-2023

	Նախագծով, ի թիվս այլ փոփոխության, առաջարկվում է հիշյալ որոշմամբ հաստատված հավելվածի 4-րդ կետից հանել «Հայաստանի Հանրապետության տրանսպորտի և կապի նախարարություն» բառերը:
Այս առնչությամբ առաջարկում ենք «Հայաստանի Հանրապետության տրանսպորտի և կապի նախարարություն» բառերը հանելու փոխարեն դրանք փոխարինել «Հայաստանի Հանրապետության բարձր տեխնոլոգիական արդյունաբերության նախարարություն» բառերով՝ նկատի ունենալով, որ Կառավարության 2005թ. մարտի 10-ի թիվ 292-Ն որոշմամբ նշյալ ոլորտի լիազորված պետական կառավարման մարմին հանդիսանում է Բարձր տեխնոլոգիական արդյունաբերության նախարարությունը։
	Ընդունվել է:

	3. ՀՀ արդարադատության նախարարություն 
	30.03.2023թ.

	
	N 01/27.2/16103-2023

	1. «Հայաստանի Հանրապետության կառավարության 2014 թվականի փետրվարի 20-ի թիվ 157-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «թվական» բառն անհրաժեշտ է գրել ամբողջությամբ՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջը, որի համաձայն՝  նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
Միաժամանակ, նկատի ունենալով «Փոստային կապի մասին» օրենքի 9-րդ հոդվածի 1-ին մասի է) կետի կարգավորումը, այն է՝ Հայաստանի Հանրապետության կառավարությունը հաստատում է փոստային կապի բնագավառում մոնիտորինգի իրականացման կարգը, անհրաժեշտ է Հայաստանի Հանրապետության կառավարության 2014 թվականի փետրվարի 20-ի թիվ 157-Ն որոշման վերնագրում, տեքստում և դրանով հաստատված հավելվածում առկա «ոլորտում» բառը փոխարինել «բնագավառում» բառով:
2. Նախագծի 1-ին կետում «(այսուհետ՝ Որոշում)» բառերը, իսկ Նախագծի 1-ին կետի 1-ին և 2-րդ ենթակետերում՝ «Որոշմամբ» և «Որոշմամբ հաստատված»  բառերն առաջարկում ենք հանել:

	Ընդունվել է:






Ընդունվել է:





Ընդունվել է:

